
TAO TEH KING.








kasombongan, ka'angkoean atawa kabangga'an, dan laen-laen sikep ketjiwa jang bertentangan dengen tabeat satrija. Dalem pertempoeran ia tida perloe oendjoek kabrangasan atawa kandoeng hawa nafsoe amarah jang terbit dari lantaran membentji pada moesoeh, kerna salaennja nafsoe kagoesaran bisa melinjapken pertimbangan jang sehat hingga meroesak kapentingan sendiri, djoega sikep begitoe ada bertentangan dengen prilakoenja saorang jang rnendjalanken Tao, jang kerdjaken segala apa tjoemah aken sampeken kawadjiban, boekan mengenaken kapentingan diri sendiri. Dan dengen pernaken dirinja di loear dari itoe oeroesan, ia poen tida aken merasa bangga kapan dapet kamenangan, dan mendjadi maloe atawa terhina kapan alamken kakalahan, hanja merasa poeas soedah penoehken kamoestiannja. Maka itoe sekalihpoen koetika lagi bertempoer, sedeng asik mengadoe djiwa, tida haroes orang toeroetin nafsoe, kerna sikep begitoe Boekan-Tao namanja. Zonder terdjoeroeng oleh hawa nafsoe orang poen tida nanti maoe paksa diri aken bekerdja meliwatin dari wates kamampoeannja, hanja tantes insjaf kapan dateng tempo aken brenti dan mengaso. Dengen begitoe iapoenja jtenaga bisa dipelihara teroes, dan tida bisa lekas lemah atawa moesna. (Ajat 5-11).






	Sebuah gambar seharusnya muncul pada posisi ini dalam naskah.

